Siswa siswi
diingatkan tumpu
sepenuhnya
terhadap pendidikan

LABUAN: Siswa siswi yang sedang menuntut di universiti
diingatkan supaya menumpukan sepenuhnya perhatian ter-
hadap pendidikan berbanding perkara lain yang hanya akan
menjejaskan pembelajaran mereka.

Naib Canselor Universiti Malaysia Sabah (UMS), Prof. Dr
Mohd. Noh Dalimin, berkata mereka harus menggunakan
kesempatan yang diberikan ketika berada di manara gading
untuk menimba ilmu sebanyak mungkin kerana peluang seper-
ti itu sukar diperolehi selepas menamatkan pengajian kelak.

“Ketika di universiti inilah siswa siswi harus menumpukan
perhatian terhadap pendidikan dengan merebut peluang yang
disediakan .. bukannya menghabiskan masa terhadap perkara
lain yang tidak berkaitan,” katanya,

Beliau berkata demikian ketika berucap di hadapan kira-
kira 400 pelajar Universiti Malaysia Sabah Kampus
Antarabangsa Labuan (UMS-KAL) di Dewan Utama universi-
ti itu, baru-baru ini.

Hadir sama Naib Canselor (Hal Ehwal Pelajar dan Ulumni),
Prof. Madya Dr Amran Ahmed; Pengarah UMS-KAL, Prof Dr
Syed Azizi Wafa; Timbalan Pengarah (HEP dan Alumni),
Mohd. Faisol Ibrahim dan pegawai kanan universiti itu.

Mohd. Noh berkata golongan siswa mesti sanggup berkor-
ban semata-mata untuk memenuhi impian ibu bapa yang ingin
melihat anak mereka berjaya di bidang pendidikan sekaligus
mampu menyara diri dan keluarga pada masa depan.

Katanya, menuntut ilmu adalah kewajiban dan tanggung-
jawab yang perlu dipikul oleh seorang pelajar seperti mana
yang diamanahkan oleh ibu bapa ketika menghantar anak
mereka yang berada jauh di perantauan.

Beliau berkata, antara perkara yang perlu diberi tumpuan
oleh pelajar ialah memperbaiki kelemahan dalam Bahasa
Inggeris dan mempelajari bahasa lain termasuk Mandarin yang
mampu memberikan kelebihan ketika berada di pasaran peker-
jaan kelak.

Mengulas perkara itu, Mohd. Noh berkata kelemahan
dalam bahasa Inggeris hanya akan menjejaskan masa depan
pelajar untuk bersaing di peringkat antarabangsa dan alam
pekerjaan.

“Golongan siswa siswi perlu menguasai bahasa asing ter-
masuk Bahasa Inggeris dan Mandarin kerana bahasa itu diper-
lukan di peringkat antarabangsa sekaligus memudahkan pela-
jar bersaing di peringkat global,” katanya.

Pada masa sama, beliau berkata ketika berada di [PT inilah
mereka perlu bijak mengurus diri, masa, kewangan dan jadual
harian tanpa terlalu bergantung kepada bantuan ibu bapa di
samping memudahkan pelajar mengatur kehidupan masa |
depan. - OLEH JAINUDIN DJIMIN




